
ABSTRAK

Kajian M-CLASSY-Art, bertujuan untuk membangunkan modul M-pembelajaran
bagi menambahbaik pencapaian dan latihan kompetensi Ilustrasi Fesyen berasaskan
NOSS bagi perantis Sistem Latihan Dual Nasional di Perak. Rekabentuk kajian
berbentuk tinjauan dengan pendekatan kuantitatif dan pembangunan modul
berpandukan model ADDIE. Ketidakcukupan tempoh latihan dan kekurangan bahan
rujukan adalah cabaran utama unit kompetensi Ilustrasi Fesyen. Ketidakseragaman
demografi perantis, berdasarkan aspek taraf pendidikan, status perkahwinan, dan
umur turut menjadi halangan proses pembelajaran sehingga memberi kesan
kelemahan dalam pencapaian. Analisis keperluan yang dijalankan telah menyokong,
merialisasikan idea pembangunan M-pembelajaran berkonsepkan multimedia dan
boleh diakses dengan peranti elektronik secara fleksibel. Seramai 115 perantis Pusat
Latihan SLDN di Perak dipilih sebagai responden untuk menilai kebolehgunaan
modul ini. Kesahan modul dinilai oleh sembilan pakar, memperoleh Content Validity
Index (CVI) = 1.0, menunjukkan kesahan yang sangat tinggi. Cronbach’s alpha
menunjukkan nilai kepercayaan tinggi 0.959, menandakan kebolehpercayaan modul
yang sangat baik. Keputusan analisis deskriptif menunjukkan tahap kebolehgunaan
modul adalah tinggi, dengan nilai min pada konstruk bahasa, kurikulum NOSS,
kandungan modul dan multimedia berada pada bacaan 4.55 hingga 4.60. Ujian-T
menunjukkan perbezaan signifikan dalam kebolehgunaan berdasarkan taraf
pendidikan, terutamanya pada konstruk kurikulum (p = 0.033) dan multimedia (p =
0.037), dimana kumpulan perantis tanpa SPM menghadapi kesukaran dalam
memahami kurikulum dan kurang terlibat dengan multimedia. Walau bagaimanapun,
tiada perbezaan signifikan berdasarkan status perkahwinan diantara bujang dan
berkahwin dengan nilai p melebihi tahap sig (0.05), kecuali aspek umur bagi konstruk
multimedia (p = 0.025). Secara keseluruhannya, pembangunan M-Classy-Art
menunjukkan kebolehpercayaan dan kebolehgunaan yang baik. Implikasi kajian
terhadap perantis sesuai sebagai alternatif pembelajaran yang efektif, sekaligus
membantu menambahbaik pencapaian. Implikasi turut dirasai terhadap pengajar,
Pusat Latithan SLDN dan Jabatan Pembangunan Kemahiran dalam tambahbaik
sumber pengajaran dan pembelajaran latihan berasaskan teknologi.

DEVELOPMENT AND USABILITY OF THE M-CLASSY-ART MODULE
FASHION ILLUSTRATION COMPETENCY UNIT FOR APPRENTICES
SLDN TRAINING CENTERS IN PERAK

ABSTRACT

The M-CLASSY-Art study aims to develop an M-learning module to improve the
achievement and competency training in Fashion Illustration based on the NOSS
framework for apprentices of the National Dual Training System (SLDN) in Perak.
This research adopts a survey design with a quantitative approach and module
development following the ADDIE model. The main challenges identified include
insufficient training duration and a lack of reference materials for the Fashion
[lustration competency unit. Additionally, demographic disparities among
apprentices, such as education level, marital status, and age, hinder the learning
process, affecting their performance. A needs analysis supported the development of a
multimedia-based M-learning concept, accessible via electronic devices in a flexible
manner. A total of 115 SLDN apprentices in Perak participated in the evaluation of
the module's usability. The module's validity was assessed by nine experts, achieving
a Content Validity Index (CVI) of 1.0, indicating very high validity. Cronbach’s alpha
showed a high reliability score of 0.959, confirming excellent reliability. Descriptive
analysis revealed high usability ratings, with mean values ranging from 4.55 to 4.60
for language constructs, NOSS curriculum, module content, and multimedia. T-tests
indicated significant differences in usability based on education level, particularly in
the curriculum (p = 0.033) and multimedia (p = 0.037) constructs, where apprentices
without secondary school qualifications struggled with the curriculum and were less
engaged with multimedia. No significant differences were found based on marital
status (p > 0.05), except for age in the multimedia construct (p = 0.025). Overall, the
M-Classy-Art module shows strong reliability and usability. The study's implications
suggest that it provides an effective alternative learning tool, benefiting both
apprentices and trainers in enhancing teaching and learning resources.

BAB 1

PENGENALAN

1.1 Pendahuluan

Dasar Latihan Sumber Manusia, Kementerian Sumber Manusia (KSM) komited untuk
terus meningkatkan perkhidmatan dan memartabatkan latithan kemahiran serta
mengarus perdanakan aliran TVET di Malaysia. Dasar Latihan Sumber Manusia
Sektor Awam (DLSA) telah diperkenalkan melalui Pekeliling Perkhidmatan Bilangan
6 Tahun 2005 yang menetapkan bahawa setiap anggota sektor awam perlu
melengkapkan diri dengan sikap, kemahiran dan pengetahuan yang bersesuaian
melalui program pembangunan sumber manusia yang terancang serta berteraskan
pembangunan kompetensi dan pembelajaran berterusan. Selaras dengan aspirasi
negara yang antara lainnya bertujuan untuk melahirkan tenaga kerja termasuk
pegawai awam yang berkemahiran dan berpengetahuan tinggi. Dasar Latihan Sumber

Manusia Sektor Awam ditambah baik melalui Dasar Pembangunan Sumber



Manusia (DPSM) bagi mencapai hasrat utama DPSM iaitu untuk membangunkan
kompetensi dalam kalangan pegawai awam supaya dapat memenuhi keperluan
semasa serta bersedia menghadapi cabaran akan datang. Dibawah DPSM,
pembangunan kompetensi diperluaskan dengan menggunakan pendekatan Model
Pembangunan 3P iaitu Pendidikan, Pendedahan dan Pengalaman (Pekeliling

Perkhidmatan Dasar Pembangunan Sumber Manusia Versi 1.0 2022).

Menurut Nurul Ain Pg.Yahya et al. (2021) revolusi IR4.0 menandakan
kemunculan sistem fizikal siber menjurus ke arah pendigitalan sejajar dengan
keperluan semasa dalam pelbagai sektor. Sehubungan itu, agensi yang melaksanakan
latthan kemahiran perlu mengubah proses pengajaran dan pembelajaran bagi
menghadapi cabaran revolusi industri 4.0. Teknologi IR4.0 menggunakan automasi
dan pertukaran data dalam teknologi pembuatan yang disebut cyber physical system
1aitu menggabungkan fizikal, digital dan biologi untuk memberi impak kepada semua
disiplin, ekonomi dan industri (Hermann, Pentek & Otto 2016). Kementerian Sumber
Manusia (KSM) sentiasa peka dengan perubahan dan cuba untuk mengurangkan
jurang kemahiran dengan memastikan program latihan yang ditawarkan kepada Pusat
Latihan adalah relevan dalam era revolusi perindustrian berteknologi. Revolusi
Industri 4.0 yang melibatkan teknologi automasi memberi cabaran baru kepada semua
sektor di negara ini yang memerlukan mereka berubah dengan acuan transfomasi
digital itu untuk berdaya saing (Nurul Ain Pg.Yahya et al. 2020). Kemahiran yang
diajar kepada perantis bukan sekadar untuk diaplikasi terhadap kerja harian tetapi ia
sebagai kemahiran asas dan pemacu kepada pembangunan teknologi baru akan
datang. Oleh yang demikian, kesediaan menyambut kehadiran teknologi dikalangan

penyedia latihan program TVET adalah sangat wajar Ismail, et al., (2020).



Kehadiran revolusi perindustrian ke-4 atau lebih dikenali sebagai IR 4.0 telah
memaksa pengamal kaedah tradisional beralih kepada penggunaan teknologi dan
seterusnya kepada operasi pendigitalan. Pihak yang terlibat dengan pembelajaran dan
pengajaran termasuk Pusat Latihan SLDN perlu merancang dari segi fasiliti,
kesediaan perantis dan tenaga pengajar bagi menyahut cabaran ini. Menurut Khalil,
Othman, & Saidon, (2020) bagi menjamin kesejahteraan emosi organisasi yang
melaksanakan perubahan, mereka perlu memperkasa mental untuk lebih bersedia
kealam perubahan baharu. Oleh itu, pendekatan padagogi pembelajaran dan
pengajaran perlu diubah seiring dengan pembangunan automasi sebagai strategi
menghadapi persaingan untuk kekal relevan. Usaha gigih bagi mengembangkan
media pembelajaran dan latihan kemahiran, mampu menunjang pembelajaran pada

abad 21 yang tidak terbatas ruang dan waktu (Widiyanti et al. 2023).

1.2 Latar Belakang Kajian

Berdasarkan Pelan strategi Kementerian Sumber Manusia (KSM) 2021 — 2025) telah

menggariskan beberapa dasar teras dan strategi utama didalam sektor kemahiran.

Jadual 1.1

Dasar Teras Dan Strategi Sektor Kemahiran KSM

Dasar Teras KSM Strategi KSM

1. Meningkatkan Pembangunan i.  Memantapkan perancangan guna
Modal Insan Selaras Dengan tenaga negara mengikut keperluan
Keperluan Ekonomi Negara. industri bagi mengekalkan guna

tenaga penuh.




Dasar Teras KSM Strategi KSM

ii. Memperkukuh program
pembangunan kapasiti dan

keupayaan guna tenaga negara.

iii. Memantapkan TVET yang diterajui

industri.

iv. Memperluaskan akses pembelajaran
sepanjang hayat bagi mencapai
guna tenaga yang lestari

(sustainable workforce).

v. Menggalakkan warganegara yang
berkepakaran untuk pulang bekerja
di Malaysia (brain gain).

Sumber: Pelan strategik Kementerian Sumber Manusia (KSM) Versi 1.0 2021 — 2025

Bagi melahirkan graduan TVET yang berorentasikan industri, kerajaan telah
mengoptimumkan kepakaran dengan campurtangan pihak industri Ismail, et al.,
(2020). Kementerian Sumber Manusia (KSM) telah memperkenalkan program Sistem
Latihan Dual Nasional (SLDN), yang mana dari semasa kesemasa telah menunjukkan
penyelarasan strategi latithan program TVET yang mantap dan positif dalam
pembentukan ekonomi negara yang pesat berlandaskan kepakaran dalam sektor

pekerjaan yang berpotensi (Khuzainey 2020).

Perlaksanaan program TVET yang dilaksanakan oleh penyedia latihan SLDN
adalah berteraskan kepada Pelan Induk Latihan dan Pembangunan Kemahiran dan
Pekerjaan Malaysia yang dibangunkan oleh Jabatan Pembangunan Kemahiran. Pelan
induk tersebut telah menggariskan kriteria yang perlu dipatuhi oleh penyedia program

TVET berasaskan bidang kemahiran di pusat bertauliah awam dan pusat bertauliah



industri swasta iaitu (i) mematuhi standard dan perundangan, (ii) mempunyai
persijilan, (iii) penyedia latihan yang berkualiti, (iv) mempunyai pengajar yang
mencukupi dan kompeten, (v) kandungan latihan yang dipacu oleh pihak industri, dan

(iv) metodologi pengajaran yang sesuai (Pelan Strategik JPK 2021-2025).

Sistem Latihan Dual Nasional Dual bermaksud latihan didalam dua situasi
pembelajaran, Pang (2014). Tempat kerja yang sebenar (industri) yang merangkumi
70% hingga 80% latihan amali (prestasi) dan Pusat latihan yang merangkumi 20%
hingga 30% pembelajaran teori (pengetahuan). Objektif utama Sistem Latihan Dual
Nasional (SLDN) sepertimana mengikut Dasar Pembangunan Sumber Manusia,
perkhidmatan awam Kementerian Sumber Manusia (KSM) adalah untuk melahirkan
pekerja berpengetahuan (K-Workers) yang kompeten. Pekerja yang memiliki tiga
elemen 1aitu kompetensi teknikal, kompentensi Sosial & Kemanusiaan serta

kompetensi Metadologi & Pembelajaran (Ismail & Khuzainey 2020).

Melalui laluan latihan yang lengkap perantis akan dianugerahkan Sijil
Kemahiran Malaysia. Persijilan ini menawarkan lima (5) tahap persijilan. Bermula
dengan penganugerahan Sijil Kemahiran Malaysia (SKM) Tahap 1, Sijil Kemahiran
Malaysia Tahap 2, Sijil Kemahiran Malaysia Tahap 3, Diploma Kemahiran Malaysia
(DKM) Tahap 4 dan Diploma Lanjutan Kemahiran Malaysia (DLKM) Tahap 5.
Melalui sumber rasmi JPK www.dsd.gov.my penawaran program SLDN 2023 telah

menggariskan beberapa kriteria pemilihan perantis program SLDN.


http://www.dsd.gov.my/

Jadual 1.2

Kriteria Permohonan dan Pemilihan Perantis Program SLDN

1.  Kiriteria Calon Kriteria Perantis dan Maklumat Program SLDN
Pekerja sedia ada i. Warganegara Malaysia.
dan pencari kerja il. Berumur sekurang-kurangnya 16 tahun semasa
yang berminat pendaftaran sebagai perantis ke JPK (kiraan umur
untuk mengikuti berdasarkan kepada tahun lahir).
program iii. Sekurang-kurangnya boleh menulis dan bertutur
peningkatan dalam Bahasa Melayu atau Bahasa Inggeris.
kemahiran atau iv. Perantis yang didaftarkan bukan individu dari
latihan semula kalangan personel SLDN atau Penyelaras PL atau
yang memenuhi syarikat industri yang terlibat secara langsung bagi
kriteria berikut: program tersebut.

v. Perantis hendaklah mengikuti latihan secara sepenuh
masa.

2. Permohonan SLDN Cara Untuk Memohon Menyertai Program
Program SLDN Bagi menyertai program SLDN, calon hendaklah
2023 menghubungi mana-mana Pusat Latihan yang

menawarkan program SLDN berinsentif tahun 2023.
Senarai Pusat Latihan terlibat akan dipaparkan di
portal Myspike.

3. Sijil Kemahiran Perkara Asas Sijil Kemahiran Malaysia (SKM)
Malaysia (SKM)

1. Apakabh itu Sijil Sijil Kemahiran Malaysia adalah persijilan rasmi
Kemahiran nasional  yang  dianugerahkan oleh  Kerajaan
Malaysia (SKM) Malaysia (diterima di industri dan luar negeri) kepada

individu yang telah menunjukkan keupayaan serta
kompetensi untuk melaksanakan tugasan ataupun
aktiviti kerja untuk diambil kerja dalam bidang tertentu

ii.  Lima (5) tahap = Sijil Kemahiran Malaysia Tahap 1 (SKM Tahap 1)
persijilan: = Sijil Kemahiran Malaysia Tahap 2 (SKM Tahap 2)

= Sijil Kemahiran Malaysia Tahap 3 (SKM Tahap 3)

* Diploma Kemahiran Malaysia (DKM) Tahap 4

= Diploma Lanjutan Kemahiran Malaysia (DLKM)
Tahap 5

iii.  Tempoh Masa Tempoh masa belajar secara amnya (tertakluk
Belajar kepada NOSS setiap program):

SKM Tahap 1: 6 bulan



https://jpkmalaysia.com/skm-diterima-di-industri-luar-negeri/

Sijil Kemahiran Perkara Asas Sijil Kemahiran Malaysia (SKM)

Malaysia (SKM)
SKM Tahap 2: 6 bulan
SKM Tahap 3: 12 bulan
DKM Tahap 4: 12 bulan + 3 bulan On Job Training
DLKM Tahap 5: 18 bulan
iv.  Perlaksanaan Praktikal: 70-80 % kerja
SLDN Teori: 30-20 % kelas teori
v.  Tempoh Masa Berdasarkan skop dan tahap persijilan
vi.  Kumpulan sasar Pencari Pekerja dan sedia ada

Sumber: JPK 2022 Laman sesawang www.dsd.gov.my

Jadual 1.2 menjelaskan syarat-syarat permohonan dan maklumat program
SLDN. Program-program yang ditawarkan adalah releven pada setiap tahap persijilan
yang mana persijilan tersebut mempunyai tahap kesesuaian, keperluan dan
permintaan pekerjaan dalam industri. Berdasarkan kriteria permohonan syarat
kemasukan ke program SLDN adalah terlalu ringan dan minimum. Terbuka kepada
warga Malaysia, berumur sekurang-kurangnya 16 tahun dan tiada had umur
maksimum disyaratkan. Tidak memerlukan kelayakan akademik, hanya mensyaratkan
boleh menulis dan bertutur dalam Bahasa Melayu atau Bahasa Inggeris. Perantis akan
dilatih menggunakan silibus kemahiran berdasarkan kurikulum NOSS yang telah

dibangunkan JPK.

NOSS adalah dokumen yang menggariskan keterampilan yang diperlukan oleh
seseorang pekerja mahir yang bekerja di Malaysia bagi sesuatu bidang. Perantis
SLDN menjalani latihan kemahiran secara sepenuh masa menggunakan silibus
kemahiran berlandaskan Standard Kemahiran Pekerjaan Kebangsaan (SKPK) ataupun
dikenali sebagai National Occupational Skills Standard (NOSS). Justeru dengan

adanya laluan latihan mengikut standart NOSS tahap kualiti kemahiran tenaga kerja


http://www.dsd.gov.my/

dapat dinilai. Kurikulum Pembuatan Pakaian Wanita yang tersenarai didalam NOSS
telah dikaji semula serta menerima beberapa penukaran pengisian silibus. Kod baharu
program sektor pekerjaan ini ialah C141-005-2:2021. Salah satu kompetensi yang
diperkenalkan dalam sektor ini adalah unit kompetensi ilustrasi rekaan fesyen iaitu

unit teras pada peringkat SKM tahap 2.

Unit kompetensi ilustrasi fesyen merupakan unit pertama didalam sukatan
kurikulum NOSS pada peringkat SKM 2. Unit kompetensi ini adalah titik awal bagi
seseorang pembuat pakaian itu bermula bagi menghasilkan produk pakaian. Ilmu asas
rekacipta fesyen wajar bermula dari mengenal pasti bentuk badan, rupa bentuk siluet
pakaian, melakar rajah figura dan akhirnya melukis idea ilustrasi fesyen bagi
menyampaikan karya fesyen. Unit kompetensi ilustrasi fesyen ditakrifkan sebagai satu
paparan visual yang dipersembahkan sama ada dalam bentuk lukisan, gambar atau
karya seni lain bagi menjelaskan maklumat melalui satu persembahan visual dalam
bentuk grafik. Menurut Ameyaw, & Ademtsu, (2024) ilustrasi merupakan satu tanda
diatas kertas yang mampu menerangkan permasalahan tanpa menggunakan kata. la
dapat menggambarkan suasana, bahkan objek tertentu nampak menarik supaya dapat

membawa pembacanya ke alam cerita.

Isu ketidakcekapan perantis dalam topik ilustrasi menjadi satu cabaran dalam
proses pembelajaran dan latihan perantis SKM sektor Pembuatan Pakaian Wanita.
Perantis masih diperingkat belum terampil dalam melukis bagi menyampaikan idea
ilustrasi fesyen. Ilustrasi fesyen yang dipersembahkan perantis sukar digambarkan.
Kajian Ameyaw, & Ademtsu, (2024) menyifatkan ilustrasi rekaan fesyen adalah seni

dalam menghasilkan gambar yang berfungsi untuk memperjelaskan dan menerangkan



sesuatu idea kreatif fesyen untuk disampaikan kepada umum. Manakala menurut
kajian Ademtsu, et al. (2024) menyifatkan peranan ilustrasi fesyen sebagai alat
komunikasi konseptual dalam landskap pendidikan reka bentuk. Ademtsu, et al.
(2024), menyatakan keperluan lebih banyak peluang untuk memperbaiki kemahiran
melukis figura, menunjukkan keyakinan kreativiti latihan ilustrasi, tetapi kemahiran
teknikal wajar diperkukuh. Manakala kajian di Universiti Teknikal Ho, mendapati
pelajar kemahiran menghadapi kesukaran dalam menghubungkan ciri sumber
inspirasi kepada elemen reka bentuk, serta cabaran dalam keaslian rekaan dan
penguasaan kemahiran melukis. Kekurangan infrastruktur dan studio moden turut

menyumbang kepada kelemahan ini (Asemsro, & Obinnim, 2020).

Jadual 1.3

Pencapaian Unit Kompetensi Ilustrasi 5 Buah Pusat SLDN

UNIT [lustrasi
KOMPETENSI Rekaan Fesyen

KOD NOSS C141-005-

2:2021
AKTIVITI Mengenal pastt  Menghasilkan Menghasilkan ~ Menghasilkan
KERJA siluet dan rajah lakaran.  rajah lukisan. idea reka
bentuk badan bentuk ilustrasi
manusia. rekaan fesyen.
(WA1) (WA2) (WA 3) (WA 4)
PUSAT Laporan Laporan Laporan Laporan
LATIHAN Tahap Tahap Tahap Tahap
Pencapaian Pencapaian Pencapaian Pencapaian
PL Koleksi Terampil 6 Terampil 2  Terampil 2  Terampil 2
Ezzany Belum Belum Belum Belum
Terampil 4 Terampil 8  Terampil 8  Terampil 8
PL JDNA Terampil 5 Terampil 3  Terampil 1 Terampil
Belum Belum Belum Belum
Terampil 5 Terampil 7 Terampil 9  Terampil 9
PL Zamoza Terampil 6 Terampil 2  Terampil 2  Terampil 2
Design Belum Belum Belum Belum

Terampil 4 Terampil 8 Terampil 8  Terampil 8

UNIT Tustrasi
KOMPETENSI Rekaan Fesyen
KOD NOSS C141-005-
2:2021
AKTIVITI Mengenal pasti  Menghasilkan Menghasilkan ~ Menghasilkan
KERJA siluet dan rajah lakaran.  rajah lukisan. idea reka
bentuk badan bentuk ilustrasi
manusia. rekaan fesyen.
(WA1) (WA2) (WA 3) (WA 4)
i[Aj"Sffg AN Laporan Laporan Laporan Laporan
Tahap Tahap Tahap Tahap
Pencapaian Pencapaian Pencapaian Pencapaian
PLMZ Terampil 4 Terampil 3  Terampil 3  Terampil 2
Training Centre  Belum Belum Belum Belum
Terampil 6 Terampil 7  Terampil 7  Terampil 8
PL Impian Terampil 4 Terampil 2 Terampil 2  Terampil
Kasih Laila Belum Belum Belum Belum
Terampil 6 Terampil 8  Terampil 8  Terampil 9
RUMUSAN KESELURUHAN
Jumlah Perantis 50 50 50 50
Terampil 100% 50 24 20 16
% % % %
Belum 50 76 80 84
Terampil % % % %

Jadual 1.3 menunjukkan laporan tahap pencapaian penilaian berterusan amali

bagi setiap aktiviti kerja. Maklumat berdasarkan 50 orang perantis di lima pusat

latihan diperoleh dan mendapati tahap pencapaian adalah lemah dan sebahagian besar

masih ditahap belum terampil. Aktiviti kerja WA3 dan WA4 menunjukkan

pencapaian sangat rendah. Berdasarkan rumusan keseluruhan peratusan belum

terampil melebihi peratusan pencapaian terampil. Ini membuktikan kemahiran

melukis dan menghasilkan idea reka bentuk ilustrasi belum dikuasai sepenuhnya oleh

perantis.

Pencapaian lemah perantis SLDN dalam unit kompetensi ilustrasi fesyen
mungkin berpunca daripada latihan visual yang tidak mencukupi, strategi pengajaran
yang kurang efektif dan kurang pendedahan kepada teknik profesional Coppi, (2021).
Penggunaan modul berteknologi dan latihan berstruktur yang meniru amalan pakar
boleh membantu mengatasi masalah ini Coppi, (2021). Kajian menunjukkan perantis
jahitan pakaian wanita menghadapi kesukaran pembelajaran yang tinggi, yang berkait
rapat dengan keyakinan pembelajaran yang rendah. Kurangnya minat dan dorongan
dalaman menyebabkan perantis sukar menguasai kemahiran ilustrasi fesyen, Mayori,

& Aini, (2023).

Kajian Mayori (2023), turut menyatakan sumber pembelajaran interaktif
modul M- pembelajaran terbukti berkesan. Perantis memerlukan lebih banyak latihan
berstruktur dan sumber interaktif untuk meningkatkan kemahiran ilustrasi fesyen
secara kendiri. Kurikulum yang kurang menekankan latihan praktikal ilustrasi fesyen
serta kaedah pengajaran yang tidak cukup interaktif atau berorientasikan teknologi
turut menyumbang kepada kelemahan perantis dalam bidang ini Premitasari, &

Karmila, (2018).

Mayori, & Aini, (2023) menyifatkan kelemahan perantis sektor Pembuatan
Pakaian Wanita SKM dalam unit ilustrasi fesyen berpunca daripada sikap berdikari
rendah, kurang pendedahan teknologi, latithan yang terhad, dan sumber rujukan yang
tidak cukup memberi tekanan kepada perantis. Penambahbaikan dalam aspek ini
penting untuk membantu pencapaian kompetensi perantis sejajar dengan keperluan

industri, Mayori, & Aini, (2023).



12

Oleh yang demikian, isu kelemahan dalam konteks pembelajaran dan latihan
unit kopentensi ilustrasi fesyen ini wajar diberi perhatian untuk diselesaikan segera,
bagi memastikan perantis benar-benar menguasai semua kemahiran penting yang
diperlukan oleh industri dan pekerjaan berkaitan Amran, (2020). Setiap unit
kompetensi yang terampil akan menjadi penanda aras kepada tahap kemahiran
minimum yang diperlukan. Matlamat akhir memastikan hanya perantis yang benar-
benar kompeten diberikan pengiktirafan, sekaligus meningkatkan kualiti tenaga kerja

negara, JPK & Akta Pembangunan Kemahiran Kebangsaan (2022).

Bagi membantu beberapa isu cabaran dan kelemahan pembelajaran dalam
pengajaran unit kompetensi ilustrasi rekaan fesyen yang membimbangkan di pusat
latihan, alternatif lain PdP wajar ditambahbaik. Sorotan dari hal demikian
pembanguanan modul unit kompetensi ilustrasi fesyen berasaskan teknologi yang
boleh diakses melalui peranti elektronik telah menarik minat pengkaji untuk
dikonsepkan sebagai M-pembelajaran berdigital. Kaedah pembelajaran secara digital
mungkin dapat membantu perantis berikutan telefon mudah alih adalah peranti
elektronik yang telah dimiliki oleh semua peringkat, tidak kira apa juga latar belakang

perantis.

1.3  Pernyataan Masalah

NOSS kemahiran yang dikeluarkan JPK, digunakan oleh semua pengamal kemahiran

sebagai garis panduan standard keterampilan pekerjaan mengikut sektor kemahiran

masing-masing. NOSS C141-005-2:2021 adalah kurikulum terkini untuk sektor

Pembuatan Pakaian Wanita yang baru sahaja berkuat kuasa dan diguna pakai bermula
2022. Diantara satu pengisian NOSS dalam sektor ini adalah unit kompetensi CO1
yang melibatkan kemahiran melukis dan mereka cipta ilustrasi fesyen pakaian. Unit
kompetensi CO1 adalah unit teras yang mana kompetensi ini, wajib lulus dengan
pencapaian yang terampil. Namun timbul beberapa cabaran dan halangan
pembelajaran yang terkait dengan kelemahan dan ketidakcekapan terhadap unit

kompetensi ini.

Tempoh masa jam latihan yang pendek bagi menghabiskan aktiviti kerja yang
sukar telah mendatangkan cabaran utama pembelajaran. Jumlah tempoh masa atau
jam latihan unit kompetensi ilustrasi fesyen di dalam NOSS C141-005-2:2021
menetapkan hanya 40 jam iaitu, bersamaan lima hari latihan sahaja bagi
melengkapkan empat aktiviti kerja yang sukar. Tempoh masa latihan yang singkat
telah menggangu pencapaian hasil kerja kursus perantis. Tempoh masa latihan yang
tidak mencukupi merupakan satu cabaran, terutama bagi melengkapkan latihan amali.
Ini telah mengakibatkan ketidakcapaian keterampilan terhadap unit kompetensi
tersebut. Menurut kajian Prince, (2024) cabaran pembelajaran yang dihadapi atas
sebab ketidakcukupan masa terhadap topik dalam sukatan pelajaran boleh
mewujudkan halangan dan memberi kesan terhadap pencapaian hasil pembelajaran

mereka dan keseluruhan pengalaman kursus yang diambil.

Kajian Goh, Fisher, & Sommer, (2022) mengokong bahawa mengajar dengan
aktiviti yang padat dalam masa yang singkat adalah tidak cekap, kerana ia
membebankan sumber pelajar. Dalam kajian berkaitan pembelajaran dan latihan

kemabhiran oleh Deutscher, & Winther, (2018) mendapati bahawa masa latihan yang

mencukupi penting untuk perkembangan kemahiran dan pengetahuan. Implikasi
kekurangan masa latihan boleh menyebabkan prestasi dan penguasaan kemahiran
yang rendah. Walaupun kajian beliau tidak spesifik kepada topik ilustrasi fesyen
tetapi secara umumnya kajian tersebut menekankan situasi pembelajaran dan latihan
kemahiran. Masa latihan yang tidak mencukupi boleh menjejaskan kecekapan latihan
dan kemahiran perantis. Kajian Deutscher, & Winther, (2018) juga menekankan
bahawa keberkesanan latihan sangat bergantung kepada kualiti pembelajaran dan

tempoh latihan yang diberikan.

Disamping masalah faktor tempoh masa latithan yang singkat terdapat
beberapa halangan pembelajaran di Pusat Latihan kerana perbezaan faktor demografi
dikalangan perantis. Tahap pendidikan terdahulu perantis yang rendah tidak setara
dengan mereka yang berpendidikan sederhana dan tinggi dalam penerimaan
pembelajaran. Sebahagian perantis di Pusat Latihan SLDN tidak memiliki pendidikan
formal diperingkat rendah dan menengah. Pembelajaran dari golongan ini
mendatangkan kemerosotan prestasi pencapaian dalam latithan. Tahap pendidikan
melalui pencapaian akademik yang sangat rendah boleh menjejaskan pembelajaran
dan kualiti penerimaan pengajaran yang tidak konsisten Torres, (2018). Guerra-
Carrillo et al. (2017), dalam kajian beliau membincangkan taraf pendidikan yang
lebih tinggi secara konsisten dikaitkan dengan prestasi pembelajaran yang lebih baik,
termasuk dalam kemahiran teknikal dan kognitif. Perantis dengan berpendidikan
rendah cenderung mempunyai prestasi lebih rendah, tetapi peluang pembelajaran

kemahiran boleh mengurangkan jurang prestasi ini Simoes, (2022).

Sementara perantis berstatus berkahwin, menerima tekanan dan bermasalah
dari segi kekangan masa kerana komitmen perantis berkahwin adalah lebih besar
berbanding perantis bujang menyebabkan kemerosotan tugasan kerja terutama
pencapaian amali. Cabaran disiplin masa bagi perantis berkahwin untuk
menyeimbangkan dua tanggungjawab kerana jika mereka tidak bijak menyusun
jadual, akan memberi kesan kepada prestasi pencapaian pembelajaran, kerja kursus
dan kesejahteraan keseluruhan Surajo et al. (2019). Status perkahwinan mempunyai
kesan bercampur. Beberapa kajian menunjukkan status berkahwin, pasti boleh

menurunkan prestasi kerana beban tanggungjawab, Aina Atif, (2022).

Perbezaan aspek umur perantis juga menjadi faktor halangan pembelajaran
kerana ketangkasan fikiran perantis usia muda tidak menyamai dengan ketangkasan
fikiran perantis yang lanjut usia menyebabkan tugasan kerja tertangguh. Menurut
kajian Muschalla, (2024) terdapat beberapa halangan pembelajaran diusia lewat
kerana mereka belajar berdasarkan pengalaman. Ini membayangkan orang diusia
lewat berkebolehan dalam pekerjaan, bukan dalam pembelajaran. Beberapa kajian
mendapati umur lebih tua jelas menurunkan prestasi pembelajaran teori, kerana
memerlukan pembacaan dan kekuatan ingatan. Oleh yang demikian,
ketidakseragaman beberapa aspek demografi yang berbeza telah mendatangkan

halangan dan kemerosotan pencapaian kerja kursus, Owusu et al. (2024).

Perantis yang mengikuti program ini tiada pengetahuan melukis diperingkat
asas ditambah dengan permasalahan lain apabila ketiadaan sumber rujukan sesuai
untuk digunakan di Pusat Latihan SLDN. Ketiadaan sumber rujukan pembelajaran

terhadap unit kompetensi ilustrasi fesyen di Pusat Latihan menyebabkan budaya

pergantungan belajar perantis hanya kepada pengajar semata-mata. Sekaligus beban
kerja tenaga pengajar meningkat dan pembelajaran kendiri tidak tercapai Muhamaad
Razis Ismail, (2020). Beberapa kajian di Malaysia melaporkan bahawa beban tugas
pengajar SLDN meningkat apabila budaya pembelajaran terlalu berpusat kepada
pengajar Chua, et al. (2020). Dalam konteks pendidikan SLDN, pengajar terpaksa
memikul tanggungjawab besar dalam merancang, melaksanakan, dan memantau
proses pembelajaran, terutamanya apabila perantis kurang berdikari atau budaya
pembelajaran tidak menggalakkan penglibatan aktif perantis Damit, Omar, & Puad,
(2021). Perantis yang kurang yakin dengan kebolehan sendiri atau tidak mampu
dengan subjek cenderung mengelak tugasan, hanya menyiapkan kerja tanpa

memahami, dan mudah berputus asa, Nasir, et al. (2017).

Dalam kursus atau kuliah, kekurangan bahan rujukan boleh menyebabkan
liputan konsep pembelajaran menjadi tidak lengkap. Ini boleh menghalang perantis
daripada memahami semua konsep penting yang sepatutnya dipelajari Manlunas,
(2022). Kecerdasan emosi dan tindak balas tekanan emosi terbentuk terkait dengan
ketidaklengkapan sumber (Manlunas, 2021). Menurut kajian (Manlunas, 2022), guru
atau tenaga pengajar boleh membangunkan bahan pembelajaran yang kontekstual
untuk mengisi kekosongan dalam bahan rujukan sedia ada. Ini boleh membantu

meningkatkan pemahaman dan penerimaan terhadap bahan pembelajaran.

Bagi merungkaikan permasalahan dan implikasi kekurangan modul, strategi
PdP diperingkat Pusat Latihan, memerlukan perubahan bagi membantu
menambahbaik pencapaian. Tenaga pengajar perlu menyemak bahan pengajaran sedia

ada untuk memastikan semua konsep penting diliputi dan bahan rujukan yang



17

mencukupi disediakan untuk menyokong pembelajaran, Mujahidin, & Ju’subaidi,
(2020). Pusat Latihan SLDN, perlu mengubah pendekatan operasi dan perkhidmatan
terutamanya dalam aspek pengurusan, pengajaran dan pembelajaran daripada kaedah
tradisional kepada aplikasi digital dan berpusatkan perantis. Misalnya, M-
pembelajaran yang interaktif dan membolehkan perantis untuk memuatkan gambar,
audio, video, dan animasi. Selain itu, modul dilengkapi dengan tugasan dan kuiz
formatif yang memberikan imlpikasi positif dengan serta-merta Suarsana Putrianata,
(2021). Menurut Ahmad et al. (2020) keperluan pembangunan modul adalah penting

untuk mengintegrasikan gaya pembelajaran dan teknologi media baru.

Idea mengkonsep M-pembelajaran ini adalah lebih tersusun dan memudahkan
kedua dua pihak iaitu perantis dan tenaga pengajar. Hal ini disokong dengan dapatan
kajian Maaruf et al. (2019) yang menyatakan implikasi daripada pembangunan modul
yang tepat dan kebolehgunaan modul yang berkesan adalah jaminan terhadap
penambahbaikan pencapaian. Menurut dapatan kajian Bahrum & Ibrahim (2018) yang
menyatakan M-pembelajaran ini selaras dengan PdP Abad Ke-21 dan selari dengan
kolaborasi komunikasi, proses penyelesaian masalah dan pembelajaran berpusatkan

perantis.

Sehubungan penyataan masalah yang dibincangkan seperti halangan
pembelajaran, disiplin belajar, cabaran ketidakcukupan tempoh masa dan kekurangan
sumber rujukan, maka konsep M-pembelajaran adalah satu altenatif pembelajaran
terbaik kerana aktiviti mengulangkaji di luar waktu kelas dan pada bila-bila masa
lapang mereka dapat dilakukan (Tereshchenko et al., 2020). Kepentingan M-

pembelajaran berasaskan multimedia terbukti memberi tambahbaik latihan amali

perantis. Kaedah ini sangat sesuai untuk menyokong keperluan latihan amali dalam

pendidikan kemahiran masa kini.

Justeru itu, kajian ini bakal membuat satu penambahbaikan dalam proses
pengajaran dan pembelajaran dengan pembangunan modul M-CLASSY-Art
menggunakan medium elektronik seperti telefon pintar, komputer riba dan desktop.
Kebolehgunaan modul pasti akan memberi implikasi positif kepada semua peringkat
perantis bagi membantu dan menyokong pembelajran perantis walaupun terdapat

perbezaan dari aspek taraf pendidikan, status perkahwinan dan umur.

1.4  Objektif Kajian

Kajian ini1 dicadangkan berdasarkan objektif berikut:

1. Mengenal pasti keperluan modul M-CLASSY-Art kompetensi ilustrasi fesyen
bagi perantis SLDN Sijil Kemahiran Malaysia bidang Pembuatan Pakaian
Wanita.

2. Membangunkan modul M-CLASSY-Art kompetensi ilustrasi fesyen bagi
perantis SLDN Sijil Kemahiran Malaysia bidang Pembuatan Pakaian Wanita.

3. Menilai tahap kebolehgunaan modul M-CLASSY-Art kompetensi ilustrasi
fesyen berdasarkan pandangan perantis SLDN Sijil Kemahiran Malaysia
bidang Pembuatan Pakaian Wanita.

4. Menilai kebolehgunaan modul M-CLASSY-Art kompetensi ilustrasi fesyen
berdasarkan pandangan perantis SLDN Sijil Kemahiran Malaysia bidang
Pembuatan Pakaian Wanita bagi aspek;

1. Taraf pendidikan

iii)

ii. Status perkahwinan

iii. Umur

Persoalan Kajian

Apakah keperluan terhadap modul M-CLASSY-Art kompetensi ilustrasi
fesyen bagi perantis SLDN Sijil Kemahiran Malaysia bidang Pembuatan
Pakaian Wanita telah dikenal pasti?

Bagaimanakah modul M-CLASSY-Art kompetensi ilustrasi fesyen bagi
perantis SLDN Sijil Kemahiran Malaysia bidang Pembuatan Pakaian Wanita
dibangunkan?

Apakah tahap kebolehgunaan modul M-CLASSY-Art kompetensi ilustrasi
fesyen berdasarkan pandangan perantis SLDN Sijjil Kemahiran Malaysia
bidang Pembuatan Pakaian Wanita?

Apakah terdapat perbezaan kebolehgunaan modul M-CLASSY-Art
kompetensi ilustrasi fesyen berdasarkan pandangan perantis SLDN Sijil
Kemahiran Malaysia bidang pembuatan pakaian wanita bagi aspek seperti
berikut?

1. Taraf pendidikan
ii. Status perkahwinan
1il. Umur

Apakah terdapat perbezaan kebolehgunaan modul M- CLASSY-Art
berdasarkan aspek taraf pendidikan bagi perantis SLDN Sijil Kemahiran
Malaysia bidang Pembuatan Pakaian Wanita?

Apakah terdapat perbezaan kebolehgunaan modul M-CLASSY-Art berdasarkan
aspek status perkahwinan bagi perantis SLDN Sijil Kemahiran Malaysia bidang
Pembuatan Pakaian Wanita?

Apakah terdapat perbezaan kebolehgunaan modul M-CLASSY-Art berdasarkan
aspek umur bagi perantis SLDN Sijil Kemahiran Malaysia bidang Pembuatan
Pakaian Wanita?

1.6 Hipotesis

Berdasarkan persoalan kajian, terdapat tiga (3) hipotises null yang telah dibentuk

untuk menguji dapatan kajian.

Soalan kajian 4(i), hipotesis yang terbentuk ialah:

Ho 1: Tidak terdapat perbezaan yang signifikan terhadap kebolehgunaan modul M-
CLASSY-Art berdasarkan aspek taraf pendidikan diantara perantis yang
memiliki SPM dan tanpa SPM.

Soalan kajian 4(ii), hipotesis yang terbentuk ialah:

Ho 2: Tidak terdapat perbezaan yang signifikan terhadap kebolehgunaan modul M-

CLASSY-Art berdasarkan aspek status perkahwinan antara perantis bujang
dan berkahwin.

Soalan kajian 4(iii), hipotesis yang terbentuk ialah:

Ho 3: Tidak terdapat perbezaan yang signifikan terhadap kebolehgunaan modul M-
CLASSY-Art berdasarkan aspek umur.

1.7  Kerangka Konseptual

Kerangka konseptual kajian ini dibangunkan bagi menjelaskan hubungan antara
proses pembangunan modul, kebolehgunaan modul pembelajaran dan faktor
demografi perantis dalam kajian ini. Kajian ini memberi tumpuan kepada
pembangunan dan penilaian kebolehgunaan Modul M-Classy-Art sebagai bahan
pembelajaran berasaskan multimedia interaktif untuk latihan kemahiran ilustrasi
rekaan fesyen. Pembangunan Modul M-Classy-Art adalah berasaskan model reka

bentuk instruksional ADDIE yang merangkumi lima fasa utama iaitu fasa analisis,

fasa reka bentuk, fasa pembangunan, fasa pelaksanaan, dan fasa penilaian. Model
ADDIE digunakan kerana ia menyediakan pendekatan yang sistematik dan
berstruktur dalam pembangunan modul pembelajaran, sejajar dengan keperluan

latihan kemahiran dan pembelajaran berasaskan kompetensi.

Dalam kerangka konseptual ini, model ADDIE bertindak sebagai pemboleh
ubah bebas (IV), yang mempengaruhi pembangunan modul dan penyampaian
kandungan pembelajaran. Melalui perlaksanaan setiap fasa ADDIE, modul yang
dibangunkan dijangka dapat menambahbaik keperluan perantis, selari dengan objektif
pembelajaran serta standard kemahiran yang ditetapkan. Seterusnya, kebolehgunaan
modul M-Classy-Art dikenal pasti sebagai pemboleh ubah bersandar (DV) dalam
kajian ini. Kebolehgunaan modul merujuk kepada keupayaan modul tersebut dalam
meningkatkan pengetahuan, kefahaman, dan kemahiran perantis dalam menghasilkan
rajah lakaran, lukisan figura dan ilustrasi rekaan fesyen. Kebolehgunaan ini diukur

berdasarkan pandangan perantis selepas menggunakan modul yang dibangunkan.

Selain itu, kajian ini turut mengambil kira faktor demografi perantis sebagai
moderator iaitu umur, status perkahwinan dan taraf pendidikan. Demografi perantis
ini berfungsi untuk melihat sama ada faktor-faktor tersebut mempunyai perbezaan
atau persamaan pandangan terhadap kebolehgunaan modul M-Classy-Art. Dengan
kata lain, faktor demografi ini akan menentukan sama ada kebolehgunaan modul
mempunyai perbezaan peneriman atau penolakan mengikut ciri-ciri latar belakang

perantis.

Secara keseluruhannya, kerangka konseptual kajian ini menggambarkan
bahawa perlaksanaan model ADDIE yang sistematik dalam pembangunan modul M-
CLASSY-Art dijangka dapat menambahbaik pencapaian pembelajaran. Walau
bagaimanapun, kebolehgunaan modul tersebut berkemungkinan dibezakan
berdasarkan pandangan oleh faktor demografi yang dimiliki perantis. Kerangka ini
menjadi panduan utama dalam perlaksanaan kajian serta analisis data bagi mencapai

objektif kajian yang telah ditetapkan.

Kerangka konseptual kajian ini dibangunkan daripada teori-teori yang dipilih
dan disesuaikan dengan model pembangunan supaya matlamat kajian tercapai.
Banyak teori-teori lain yang boleh mendasari kajian ini, namun kajian ini hanya
memilih teori yang sesuai sahaja atas faktor yang melibatkan sikap manusia belajar
dan kaitan dengan konsep multimedia dalam konteks pembelajaran. Ahli-ahli
psikologi kognitif seperti Bruner (1966), berpendapat bahawa proses mental atau
kognitif dalam suatu pembelajaran tidak dapat diperhatikan secara langsung daripada
tingkah laku manusia. Apabila sesuatu pembelajaran itu mudah dipelajari dan
difahami, ini akan menarik minat belajar dalam diri individu dan meningkatkan

motivasi serta merangsang seseorang untuk terus belajar.

Teori Beban Kognitif oleh Sweller, (1999) diaplikasi bagi domain tingkah
laku pemikiran yang mengatakan proses pemikiran dapat ditumpukan terus kepada
maklumat yang ingin diproses tanpa perlu mencari-cari kaedah untuk memahami
maklumat yang dipersembahkan. Dengan mengurangkan beban kognitif seseorang
akan dapat mengoptimumkan maklumat yang diterima dan seterusnya akan memberi

makna kepada individu (Cooper, 1998).

Bagi mensepadukan konsep pembelajaran yang melibatkan kemahiran
praktikal, Teori Kognitif Pembelajaran Multimedia oleh Mayer, (2014) adalah sangat
bersesuaian. Gabungan elemen multimedia seperti audio, video, grafik, teks dan
animasi adalah lebih baik berbanding jika hanya memaparkan teks atau gambar
sahaja. Manakala Gardner (1983) menyokong menerusi penemuan kecerdasan
pelbagai bersetuju bahawa penggunaan teknologi persembahan multimedia boleh
membantu mengembangkan kebolehan seseorang individu itu. Ingatan memori akan
lebih kekal lama jika seseorang disajikan dengan bahan yang dipaparkan dengan
kombinasi gambar dan audio. Bruner (1997) menyatakan bahawa pembelajaran
teknologi persembahan multimedia adalah merupakan satu proses aktif di mana

individu belajar membentuk idea dan konsep baru berdasarkan kepada pengetahuan.

Teori pembelajaran konstruktivisme (Bruner, 1966) berfokus kepada
pembelajaran yang aktif, di mana individu membangunkan pengetahuan melalui
pengalaman dan refleksi. Kaitan antara teori ini dengan sikap manusia dapat dilihat
dari bagaimana pendekatan ini mempengaruhi sikap seseorang terhadap
pembelajaran. Idea teori konstruktivisme 1ialah satu teknik pengajaran dan
pembelajaran yang menjelaskan tentang kaedah manusia belajar dan bagaimana ilmu

pengetahuan dibentuk dalam otak manusia melalui pengalaman.

Bahan instruksi yang dibina haruslah mengambil kira pelbagai peraturan dan
prosedur supaya modul yang dibangunkan benar-benar membantu atau sekurang-
kurangnya memberi penyelesaian terhadap cabaran dan halangan pembelajaran unit
kompetensi ilustrasi rekaan fesyen yang dihadapi perantis di Pusat latihan SLDN.

Langkah-langkah pembangunan secara tersusun berasaskan model ADDIE akan

diterangkan pada bab 4. Strategi penyampaian isi kandungan perlu bertepatan dengan
NOSS yang ditetapkan tanpa tertinggal satu pun pengisian sukatan kurikulum yang
digariskan. Modul M-Classy-Art dalam kajian ini dilihat sebagai media
penambahbaikan pembelajaran dan latihan kemahiran yang dapat membantu serta

menyokong pembelajaran perantis SLDN dalam sektor Pembuatan Pakaian Wanita.

Rajah 1.1

Kerangka Konseptual Kajian

Rajah 1.1 menghubungkan Model ADDIE sebagai pemboleh ubah bebas (IV)
berperanan dalam pembangunan modul, kebolehgunaan modul sebagai pemboleh
ubah bersandar (DV), dan faktor demografi perantis umur, status perkahwinan, tahap

pendidikan sebagai moderator yang menguji kebolehgunaan modul.

1.8 Skop Kajian

Kajian ini adalah untuk pembangunan dan menilai kebolehgunaan modul ilustrasi
rekaan fesyen, merujuk kepada kod NOSS C141-005-2:2021-CO1 bagi perantis
SLDN, Sijil Kemahiran Malaysia bidang Pembuatan Pakaian Wanita. Keperluan
pembangunan modul akan dianalisis terlebih dahulu melalui tinjauan temu bual
terhadap pakar bidang dan perantis. Modul yang dibangunkan akan menerima
kesahan pakar dan tahap kebolehgunaan modul M-CLASSY-Art dinilai terlebih
dahulu supaya kesesuaian modul dapat memberi manfaat kepada semua perantis.
Dalam pengukuran penilaian kebolehgunaan sebenar modul, kajian diukur
berdasarkan perbezaan taraf pendidikan yang memiliki SPM dan tanpa SPM, status
perkahwinan bujang dan berkahwin dan umur perantis melalui soal selidik yang
diedarkan. Modul M-CLASSY-Art ini dijadikan sumber rujukan dan bahan bantu
belajar kepada perantis untuk menambahbaik pembelajaran dan latihan berbantukan

peranti elektronik, serta sokongan bahan bantu mengajar kepada tenaga pengajar.

1.9 Batasan kajian

Kajian ini mempunyai batasan iaitu hanya berkaitan dengan pembangunan modul dan
kebolehgunaan modul M-CLASSY-Art berfokus kepada satu unit kompetensi iaitu
ilustrasi rekaan fesyen. Unit kompetensi terlibat merupakan unit teras dalam
kurikulum Sijil Kemahiran Malaysia tahap 2 yang berasaskan NOSS. Oleh kerana
kajian ini melibatkan proses pembangunan dan penilaian kebolehgunaan, beberapa
faktor perlu dipertimbangkan untuk menjamin kualiti kajian yang dijalankan. Kajian
hanya melibatkan perantis di lima Pusat Latthan SLDN yang aktif menjalankan
latihan dalam sektor pekerjaan Pembuatan Pakaian Wanita sahaja. Tinjauan temu bual
bagi mendapat maklumat dan keperluan pembangunan terbatas hanya kepada perantis
dan pengajar untuk mengenal pasti tahap kelemahan pencapaian, kesukaran dan
halangan pembelajaran unit kompetensi ilustrasi fesyen yang berlaku di pusat latihan
tanpa campurtangan pihak lain. Manakala penilaian sebenar kebolehgunaan modul
terbatas kepada perantis yang mewakili kumpulan tertentu berdasarkan aspek taraf
pendidikan, status perkahwinan dan umur perantis sahaja. Modul M-CLASSY-Art
tertakluk dengan penggunaan peranti elektronik bagi mengakses modul. Penggunaan
telifon bimbit mudah alih adalah peranti elektronik yang dijangka berperanan besar
dalam tujuan mengakses modul kerana telifon adalah alat perhubungan yang sedia ada
digunakan perantis secara rutin oleh setiap peringkat demografi perantis yang
berbeza. Manakala komputer dan desktop umumnya digunakan oleh tenaga pengajar
bagi mengakses modul. Instrumen menggunakan borang soal selidik bagi
mendapatkan kebolehpercayaan dan soal selidik kebolehgunaan, terbatas kepada
beberapa konstruk seperti bahasa, kurikulum NOSS, kandungan modul dan
multimedia. Konstruk yang difokuskan dijangka akan dapat menilai tahap

kebolehgunaan modul kerana ianya adalah perkara asas yang sesuai dan jelas bagi

perantis memberi penilaian dari sudut pandangan mereka. Namun item didalam
instrumen tidak melibatkan aspek lain seperti keberkesanan pembelajaran, pencapaian
akademik atau motivasi perantis. Perubahan skor min terhadap pemboleh ubah
bersandar iaitu kebolehgunaan modul M-Classy-Art dan tiga aspek demografi seperti
taraf pendidikan, status perkahwinan dan umur yang menjadi pengukur apakah
kebolehgunaan modul yang diuji boleh digunakan atau sebaliknya. Batasan kajian

ditetapkan bagi memastikan kajian dapat dijalankan secara fokus dan terkawal.

1.10 Kepentingan Kajian

Terdapat beberapa kepentingan kajian terutama kepada perantis yang mana perantis
adalah pengguna utama modul yang dibangunkan. Modul M-pembelajaran ini sudah
pasti akan memberi manfaat dan membantu serta menambahbaik pembelajaran.
Pengajar SLDN juga berkepentingan terhadap modul , penyedia Pusat Latihan,

Jabatan Pembangunan Kemabhiran serta pengkaji akan datang.

1.10.1 Perantis SLDN

Strategi pembelajaran melalui pembangunan modul M-CLASSY-Art Ilustrasi Fesyen
dapat digunapakai oleh perantis dengan kaedah yang sangat releven pada era
teknologi ini. Pembangunan modul M-pembelajaran ini dapat merangsang kebolehan
perantis untuk melibatkan diri dalam pembelajaran secara kendiri dan bertindak

sebagai penyelesai kepada masalah ketidakcekapan kemahiran melukis dan

merekacipta ilustrasi rekaan fesyen. Aktiviti modul M-CLASSY-Art ini juga bersifat
hands on yang menarik dan kreatif ini sekurang kurangnya perantis tidak ketinggalan
sekiranya tidak hadir dalam sesi pembelajaran atau latihan sebaliknya mereka boleh
mengakses melalui telefon pintar masing-masing. Justeru itu, kajian ini dapat
memberi impak yang baik kepada perantis. lanya sangat sesuai untuk memastikan
perantis menguasai dan memahami konsep dalam unit ilustrasi fesyen. Kebaikan dari
penguasaan ini akan membantu perantis meningkatkan minat, sentiasa terkehadapan
dalam teknologi pembelajaran, sentiasa ada sifat ingin mencuba dengan unit
kompetensi tersebut dan dapat melahirkan modal insan yang berdisiplin.
Mengamalkan pembelajaran secara kendiri yang sangat membantu mereka samada
semasa bergelar perantis ataupun selepas tamat latihan seperti mana yang dinyatakan

dalam Dasar Teras Kementerian Sumber Manusia.

1.10.2 Pengajar SLDN

Modul M-CLASSY-Art yang dibangunkan ini merupakan panduan kepada pengajar
SLDN dalam melaksanakan pengajaran ilustrasi fesyen. Modul yang sangat strategi,
mempunyai langkah-langkah aktiviti menghasilkan ilustrasi fesyen yang terperinci.
Merupakan bahan bantu mengajar yang mana dalam modul ini dilengkapi dengan
audio video, grafik, teks penerangan sebagai nota, penilaian pengetahuan dan
penilaian amali. Konsep manual pengajaran terdahulu memaksa pengajar
menggunakan bahan bertulis (WIM) bagi persediaaan PdP. Namun dengan usaha
teknologi M-pembelajaran ini ianya memudahkan para pengajar dengan hanya

mengakses pautan melalui telefon pintar atau komputer riba sahaja. Konsep

pembangunan modul M-CLASSY-Art Ilustrasi Fesyen yang lebih menarik dan
bersifat hands-on serta berpusatkan perantis ini dapat mengurangkan bebanan tugas
pengajar sekaligus merialisasikan seruan KSM dalam Dasar Teras Dan Strategi untuk
memperluaskan akses pembelajaran sepanjang hayat bagi mencapai guna tenaga yang

lestari.

1.10.3 Penyedia Pusat Latihan SLDN

Kewujudan harta intelek dan ilmiah seperti pembangunan modul M-pembelajaran ini
merupakan sebahagian usaha untuk membantu pihak pengurusan. Penyedia Latihan
SLDN perlu mengorak langkah dan bersedia mempelbagaikan kaedah penyampaian
pembelajaran dan teknik latihan yang berkesan. Pembangunan modul M-
pembelajaran Ilustrasi Rekaan Fesyen dirangka secara tersusun bagi membantu
menambahbaik pencapaian latihan perantis. Selain daripada itu pembangunan modul
M-CLASSY-Art ini adalah bagi menambah koleksi bahan sumber pengajaran kepada
Penyedia Pusat Latihan yang merupakan penerokaan baharu modul M-pembelajaran
secara digital didalam kompetensi ilustrasi rekaan fesyen bagi perantis SLDN Sijil
Kemahiran Malaysia bidang Pembuatan Pakaian Wanita. Usaha ini dapat membantu
pthak Penyedia Latihan SLDN memantapkan pengurusan pengajaran bagi

memperkasakan latithan kemahiran di Pusat Latihan SLDN.

1.10.4 Jabatan Pembangunan Kemahiran

Merialisasikan ~ hasrat  Jabatan Pembangunan Kemahiran (JPK) dalam
memperkukuhkan kualiti silibus berlandaskan NOSS secara teknologi berkonsepkan
multimedia yang diguna pakai di pusat latithan SLDN bagi tujuan menambahbaik
kualiti pencapaian graduan pemegang Sijil Kemahiran Malaysia. Berdasarkan
kurikulum NOSS C141-005-2:2021, modul pembelajaran yang diterapkan dalam
platform ini akan memanfaatkan teknologi terkini untuk memperkukuhkan proses
pengajaran dan pembelajaran dalam bidang pendidikan latihan Teknikal dan
Vokasional (TVET). Seterusnya sesuai bagi persediaan menyahut cabaran Revolusi
Industri 4.0. Kemantapan modul pembelajaran M-CLASSY-Art ini sekurang-
kurangnya boleh membariskan bahawa bahan pembelajaran dan pengajaran di Pusat
Latihan SLDN juga mampu bersaing dengan Institusi Kemahiran lain di Malaysia
sekaligus merialisasikan seruan KSM dalam Dasar Teras Dan Strategi untuk

memantapkan pembelajaran dan latihan TVET yang diterajui industri.

1.10.5 Pengkaji Akan Datang

Kewujudan idea kajian pembangunan modul M-CLASSY-Art ini sangat releven dan
membantu kearah kecemerlangan pengajaran dan menambahbaik pencapaian
pembelajaran dan latihan kemahiran. Pembawakan idealogi modul M-CLASSY-Art
diharap akan membuka minda pengkaji akan datang untuk meningkatkan kualiti
pembelajaran dan pengajaran yang lebih kreatif, pantas dan berkesan. Namun lanjutan

daripada huraian diatas, kepentingan kajian ini merupakan tambahan bahan rujukan

kepada pengkaji akan datang yang ingin menjalankan kajian lanjut berkaitan unit
kompetensi ilustrasi fesyen berdasarkan skop yang lebih luas. Dapatan kajian ini
boleh dijadikan sebagai rujukan. Disebabkan idea pembangunan modul M-
pembelajaran yang sangat releven dengan IR4.0 serta penjanaan pendigitalan, besar
kemungkinan pengkaji akan datang dapat memperluaskan idea sekurang-kurangnya
mereka boleh memikirkan hubungan modul pendigitalan yang berkesan, merangsang
pertumbuhan K-Pekerja yang diwartakan oleh Dasar Latihan Sumber Manusia Sektor

Awam (DLSA).

1.11  Definasi Operasional

1.11.1 Pembangunan Modul

Pembangunan modul M-CLASSY-Art ditakrifkan sebagai satu proses perancangan,
reka bentuk dan penghasilan bahan pembelajaran berstruktur berasaskan pendekatan
teori dan model pembangunan instruksional. Modul ini dibangunkan berpandukan
Teori Kognitif Pembelajaran Multimedia (Mayer, 2014), Teori Beban Kognitif
(Sweller, 1999) dan Teori Konstruktivisme (Bruner, 1999) bagi menyokong proses
pembelajaran yang bermakna. Pembangunan modul M-CLASSY-Art dilaksanakan
menggunakan model ADDIE, yang merangkumi lima fasa utama, iaitu analisis
keperluan, reka bentuk, pembangunan, perlaksanaan dan penilaian. Setiap fasa
dilaksanakan secara sistematik bagi memastikan kandungan modul memenuhi
keperluan pembelajaran perantis serta selaras dengan kurikulum pembelajaran yang

ditetapkan. Dari sudut operasional, pembangunan modul ditakrifkan sebagai satu set

aktiviti pembelajaran yang dirancang secara teratur dan berturutan untuk
menerangkan, menghuraikan dan memperincikan unit kompetensi tertentu (Sahaat et
al., 2020). Dalam konteks kajian ini, modul M-CLASSY-Art berfungsi sebagai
alternatif pembelajaran dan pengajaran (PdP) yang menggabungkan aktiviti PdP serta
bahan media latihan bagi pengukuhan kompetensi ilustrasi fesyen. Modul ini
disasarkan kepada perantis Sistem Latihan Dual Nasional (SLDN) dalam bidang
Pembuatan Pakaian Wanita, dengan tujuan menambahbaik penguasaan kemahiran
ilustrasi fesyen sebagai sokongan kepada pembelajaran berasaskan kompetensi.
Kandungan modul disusun secara digital dan disepadukan dengan elemen multimedia
yang bersifat interaktif dan praktikal, serta boleh diakses melalui peranti elektronik

bagi menyokong pembelajaran secara fleksibel.

1.11.2 Modul M-Classy-Art

Modul M-CLASSY-Art yang diberi adalah mewakili modul M-pembelajaran yang
dibangunkan oleh pengkaji. Secara istilah CLASSY bermaksud seseorang yang
mempunyai identiti berfesyen cenderung kearah keterampilan yang elegen dan
kelihatan kelas atasan. M-CLASSY-Art dikaitkan dengan hasil kerja seni fesyen yang
bermutu tingggi. Pengkaji menyifatkan nama M-CLASSY-Art sangat sesuai dijadikan
nama modul M-pembelajaran bagi kompetensi unit Ilustrasi Rekaan Fesyen kerana
berkait rapat dengan hasil seni dan stail rekaan fesyen dunia yang sentiasa up-to-date.
Secara operasional modul M-CLASSY-Art merupakan modul M-pembelajaran bagi
kompetensi ilustrasi fesyen bagi perantis SLDN Sijil Kemahiran Malaysia sektor

Pembuatan Pakaian Wanita yang boleh diakses menerusi peranti elektronik.

1.11.3 M-Pembelajaran

Definasi istilah M-pembelajaran atau mobile learning menurut kajian Naveed, et al.
(2023) adalah kaedah pembelajaran yang memanfaatkan melalui mobile untuk
menyediakan konten pendidikan kepada perantis. M-pembelajaran adalah
persimpangan antara komputasi mobile dan e-learning, yang memungkinkan
pengalaman belajar yang fleksibel dan tidak terikat oleh waktu atau tempat dengan
penggunaan peralatan dan teknologi mudah alih seperti telefon pintar, komputer riba
atau tablet. Modul M-CLASSY-Art dalam kajian ini merujuk pembelajaran berbentuk
laman sesawang dan web mudah alih yang mudah diakses oleh perantis dan pengajar
bagi memudahkan proses PdPc dan PdPr. Konsep M-pembelajaran dikaitkan dengan
idea teori pembelajaran ialah satu teknik pengajaran dan pembelajaran yang
menjelaskan tentang kaedah manusia belajar dan bagaimana ilmu pengetahuan
dibentuk dalam otak manusia bagi menerima perubahan. Multimedia merupakan suatu
proses komunikasi interaktif berasaskan komputer yang merangkumi penggunaan
media, audio visual, teks, grafik, audio, video dan animasi (Salsidu, 2017).
Multimedia dalam konteks kajian ini ialah gabungan elemen media, audio visual, teks,

grafik. audio video dan animasi yang dibentuk ke dalam modul M-pembelajaran.

1.11.4 llustrasi Rekaan Fesyen

[lustrasi rekaan fesyen merupakan pengluahan idea dan emosi ditransfomkan sebagai

alat komunikasi konseptual melalui visual yang menggambarkan hasrat seseorang

pengkarya seni fesyen. Kompetensi Ilustrasi Rekaan Fesyen C141-005-2:2021-C01



34

adalah unit kompetensi teras yang ditetapkan dalam kurikulum berasaskan NOSS bagi
sektor Pembuatan Pakaian Wanita tahap 2 Sijil Kemahiran Malaysia. Aktiviti unit
kompetensi ilustrasi ini membincangkan berkaitan panduan asas yang perlu diikuti
apabila mula mempelajari bentuk siluet pakaian, cara merajah figura termasuk teknik
melukis, posisi figura digayakan, bahan melukis dan peranan warna dalam ilustrasi
sehingga proses pengembangan idea rekaan yang akan boleh menjadi ianya sangat
ekspresif dan berbeza. Selepas memahami pengiraan yang betul dalam menghasilkan
figura fesyen, pelbagai posisi yang lebih menarik dan bergaya boleh dihasilkan.
Selepas figura terbentuk perkembangan idea rekaan pakaian dicipta dan diterapkan
dengan inspirasi kajian sehingga dapat menghasilkan fesyen yang menampilkan

elemen rekaan yang menarik berlandaskan konsep dan tema yang ditentukan.

1.11.5 Kebolehgunaan Modul

Secara istilahnya kebolehgunaan merujuk kepada keupayaan menggunakan sesuatu
alat atau sistem yang telah dibangunkan. Tahap kebolehgunaan modul dalam kajian
ini didefinisikan sebagai keupayaan dan keberhasilan kualiti modul M-CLASSY-Art
dengan perwakilan konstruk seperti bahasa, multimedia, kandungan modul dan
kurikulum berasaskan NOSS supaya kebolehgunaan modul mudah guna, sesuai
digunakan dan boleh diterima. Kebolehgunaan modul M-CLASSY-Art ilustrasi
rekaan fesyen diuji dan dinilai terhadap kepelbagaian perbezaan latar belakang
perantis di Pusat Latihan SLDN. Pengujian terbesar berdasarkan tiga aspek utama

iaitu taraf pendidikan perantis yang memiliki SPM dan tanpa SPM, status

perkahwinan perantis bujang dan berkahwin serta aspek umur perantis yang berbeza

terhadap kebolehgunaan modul.

1.12 Kesimpulan

Bab 1 ini membincangkan mengenai isu latar belakang, penyataan masalah kajian
tujuan dan objektif yang ingin diperolehi terhadap pembangunan modul M-CLASSY-
Art. Pembangunan dan kebolehgunaan modul M-CLASSY-Art diharap dapat diterima
baik oleh semua peringkat perantis supaya lebih berinovatif dalam mensepadukan
ilmiah pembelajaran dan membantu menambahbaik pencapaian kemahiran. Sokongan
dari kajian-kajian lepas melibatkan cabaran unit kompetensi ilustrasi fesyen, halangan
pembelajaran, teori pembelajaran, konsep M-pembelajaran modul berdigital dan

kebolehgunaan modul akan dibincangkan secara terperinci dalam bab 2.





